
ЗНАЧЕНИЕ И СТРУКТУРА КАТЕГОРИИ ЦЕННОСТНОГО ОТНОШЕНИЯ 

THE MEANING AND STRUCTURE OF THE VALUE ATTITUDE CATEGORY 

Аннотация. Макалада философиялык көз караштардын изилдѳѳсүнѳ - баалуулук категориясы-

нын такталышына, толукталышына арналган. Жаңы мезгилдеги илимдин өнүгүшү баалуулук катего-

риясын ар түрдүү аспектилери изилдѳѳнүн жыйынтыктарын берилгеню Ошондой эле, А. Маслоунун 

көрсөтүлгөн баалуулуктардын пирамидасын, баалуулук категориясы эки чоң сферанын кесилишин: 

мотивация багытында жана аң сезимдин көз карашынын негизинде кароону сунушталды. 

Аннотация. Статья посвящена исследованию философских взглядов - уточнению, дополнению 

ценностных категорий. Развитие науки Нового времени дало результаты изучения различных аспек-

тов ценностной категории А. Было предложено рассмотреть пирамиду ценностей Маслоу, в которой 

категория ценностей представляет собой пересечение двух больших сфер: в направлении мотивации 

и с точки зрения сознания. 

Abstract. The article is devoted to the study of philosophical views - clarification and addition of value 

categories. The development of science of the new time, the results of the study of various aspects of the value 

category A. It is proposed to consider Maslow's pyramid of values, in which the category of values represents 

the intersection of two large spheres: in the direction of motivation and from the point of view of consciousness. 

Бардык мезгилде мектеп мугалиминин эң негизги функцияларынын бири мектеп окуучусуна анык-

талган предмет боюнча билимдерди калыптоо менен бирге аларда аныкталган инсандык касиеттерди ка-

лыптоо болуп саналат. Адамзат коомунун өзгөрүшү, философиялык көз караштардын өнүгүшү баалуулук 

категориясынын такталышына, толукталышына алып келди. Орто кылымда илимдин бардык эле багытын-

дай баалуулук диний окуулар менен негизделип, диний түшүнүктөр менен айкалыштырылган. Кайра жа-

ралуу доорунда баалуулукту аныктоодо гуманизмдин принциптери колдонулган. Жаңы мезгилдеги илим-

дин өнүгүшү баалуулук категориясын ар түрдүү аспектилерде изилдөөгө негиз болуп калды.  

Илимдер системасындагы эң кызыктуу жана татаал категориялардын бири – баалуулук болуп сана-

лат. Байыркы дүйнөнүн ойчулдары ар түрдүү логикалык түзүлүштөрдү түзүү менен баалуулук категория-

сынын “сырын” ачканга аракет жасашкан.  

Баалуулуктун категориясынын ар тараптан негизделиши Сократ менен тыгыз байланышкан. Сократ 

баалуулуктун негизин түшүндүрүү үчүн абдан кызыктуу суроону койгон: тигил же бул кубулуштун өзүнүн 

маанисинен, ал кубулуштун эмне үчүн орун алаарын түшүнүү бир топ натыйжалуу деп эсептеген. Башкача 

айтканда, кубулуштун чыныгы өзүнүн мүнөзүн, касиети эмес, анын маанисин, маңызын билүү илимий ма-

селе болуп саналат. Сократ эң негизги баалуулуктарга: “жыргалчылык”, “сулуулук”, “акыйкаттык” түшү-

нүктөрүн киргизген [4]. Анын окуучусу Платон “жыргалчылыкты” эң негизги универсалдуу баалуулук ка-

тары тааныган жана бул дүйнөгө көз карандысыз болгон “эң жогорку идеяга” башка баалуулуктардын бар-

дыгы көз карандылыкта болот деп эсептеген. Ак көңүлдүк менен акыйкаттык, сулуулук менен сүйүү бири-

бирине тыгыз байланышкандыктан идеалдуу дүйнөнүн биримдигин түзөт жана алар баалуулуктар дүйнө-

сүнүн негизи болуп саналышат. Платон баалуулукту изилдөө менен анын ар бир адамда өзгөчө чагылаарын 

көрсөтүп, “адам бардык оокатты ченөөнүн чени” деген ой пикирди киргизген [5]. 

Азыркы мезгилдеги илимий эмгектерде баалуулук категориясы жана анын жаратылышы ар түрдүү 

аспектилерде каралат. Бир аспектисинде баалуулук адамдын тигил же бул зарылчылыгын, талабын канаат-

тандырган жана пайда алып келген предмет катары кабыл алынат. Экинчи аспектиде жалпы адамга, со-

циалдык катмарга маанилүү норма, идеал катары белгиленет. Баалуулук аныктаган аспектилер бири-бирин 

жокко чыгарбайт, тескерисинче бири-бирин толуктап, айкалышып турат. Психологиялык жана педагоги-

калык изилдөөлөрдө “баалуулук” категориясы инсандын касиетин түзүүчү фактор катары кабыл алынып, 

ар түрдүү аспектиде изилденген.  

Көрүнүктүү психолог Э. Фромм, З. Фрейд [2] баалуулуктар системасын коомдун социалдык талап-

тары менен байланыштырган. Э.Фроммдун изилдөөлөрүндө ишеним жана баалуулук инсанга даяр түрүндө 

берилбейт, коом аны пассивдүү түрдө кабыл албайт деген пикирди көрсөтөт. Баалуулук турмуштук экспе-

рименттердин натыйжасында интеллектуалдык ой жүгүртүүлөрдүн натыйжасында калыптанат. Ар бир 

адам өзүнүн аракеттерин жүргүзүү үчүн баалуулукка муктаж болот. Адамдын баалуулуктарын эки катего-

рияга бөлүүгө болот: 

а) аң-сезимдүү түрдө расмий формада коом кабыл алган баалуулуктар (диний жана гуманизмдик);  

б) аракеттеги баалуулуктар (социалдык системалардын таасири алдында пайда болгон).  

Акыркы мезгилде гуманистикалык психология илиминде адамдын баалуулуктар системасына эң жо-

горку ролду беришүүдө. Америкалык изилдөөчү Абрахам Маслоу баалуулуктар системасын изилдөө ме-

нен анын классификациясын берген. А. Маслоунун теориясынын негизин адамдын өздүк актуализация-

лоосу түзөт. Адам өзүнүн өнүгүүсүндө улам жогорку баалуулуктарды өзүнүн алдына коюп, ага жетишип 

андан кийин, кийинки деңгээлине аракет жасай баштайт. Бир сөз менен айтканда адамдын өнүгүүсү бул 

баалуулуктардын иеарархиясынын түздөн - түз таасири. А. Маслоу баалуулуктарды “бытиялык” жана “жо-

горку” эки деңгээлге бөлүп караган. “Бытиялык” баалуулук ар бир адамдын турмуштук зарылчылыгы, мук-

таждыгы болуп саналат жана ага ар бир адам жеткенге аракет жасайт. Ал эми “жогорку” баалуулук адам-

дын жаратылыштык табигатынан келип чыгат. 

Абрахам Маслоу [2;5] баалуулук системасын эки деңгээлге ажыраткан:  

а) баалуулуктары (бытиянын баалуулуктары ) - өзүн-өзү актуализациялаган адамдар үчүн (чындык, 

ак көңүлдүк, сулуулук, уникалдуулук, өзгөрүү, тартип, байлык, оюн, тереңдик, өздүк байлык жана башка-

лар); 

б)баалуулуктар (зарылчылыктын баалуулуктары), башкача айтканда зарылчылыктан улам келип 

чыккан баалуулуктар. Алар тигил же бул керек-төөнү, муктаждыкты жеңүү үчүн пайда болот. 

Ошентип, жалпысынан алган А. Маслоу 1-сүрөттө көрсөтүлгөн баалуулук-тардын пирамидасын су-

нуштаган.  

Сүрөттө көрсөтүлгөндөй баалуулуктардын иеарархиясы беш бөлүктөн турат. 

 Эң жөнөкөй турмуштук баалуулуктар. Бул баалуулуктар адамдын физиологиялык муктаждыгына, 

жашоонун эң зарыл болгон компонент-терине байланышкан. Ошондуктан жөнөкөй баалуулуктарга тамак-

аш, кийим-кечек, үй тиричилик оокаттары, уйку, эс алуу жана башкалар кирет. 

 Экинчи деңгээлдеги жөнөкөй баалуулуктар адамдын өздүк коргонуусун жана эртеңки күнгө бол-

гон ишенимин түзөт. Бул баалуулуктарга өзүнүн кол тийбестиги, коргонуу факторлору, ишенимдер, иштеп 

жаткан иши жана башкалар кирет. 

 Үчүнчү деңгээлдеги баалуулуктар – социалдык баалуулуктар. Адамдын кандайдыр бир социалдык 

топко таандыгы, коллективдеги орду, адамдардын ортосундагы мамилелер, сүйүү, достук жана башкалар 

камтылат. 

 Төртүнчү деңгээлдеги баалуулуктар – адамдын кадыр - баркы, анын ийгиликтери менен байланыш-

кан. Инсандык өздүк жетишкендиктери, лидер-дик касиеттери, өзү менен өзүнүн канааттанышы жана баш-

калар камтылат. 

 Бешинчи деңгээлдеги баалуулуктар инсандын чыгармачылыктарын мүнөздөйт. Өздүк мүмкүнчү-

лүктөрдүн негизинде өзгөчө ийгиликтер, жаңы нерселердин пайда болушу, таланттын иш жүзүнө ашышы 

жана башкалар кирет. 

 Демек, баалуулук категориясы эки чоң сферанын кесилишинде каралат: мотивация багытында 

жана аң сезимдин көз карашынын түзүлүштөрүндө.  

Аннотация. Бул макалада студенттердин билим берүү траекториясын түзүүдѳ билим берүү 

сапатын камсыздоодо студентердин ѳздүк ишинин жана тестирлѳѳнүн орду жана анын маани-

лүүлүгү, С. Нааматов атындагы Нарын мамлекеттик университетинин алдында ачылган орто ке-

сиптик окуу жайлардын жана НМУнун студенттери тарабынан алынган сурамжылоонун жыйын-

тыгы берилген.  

Аннотация. В данной статье рассматривается место собственной работы и тестирования 

студентов и ее значение в обеспечении качества образования при формировании образовательной 


